
ᖃᓄᐃᓕᐅᕈᑕᐅᓚᐅᖅᑐᑦ ᐄᐳᕈ 1 - ᑎᓴᐱᕆ 31, 2009
ᓂᕈᐊᕐᓇᐅᓚᐅᖏᓐᓂᐊᓂ
ᐅᓂᒃᑳᓕᐅᕐᓂᐊᕋᓗᐊᖅᖢᑕ ᐱᓕᕆᐊᒃᓴᖃᕆᐊᖃᓚᐅᖅᐳᒍᑦ ᐱᔫᒥᓴᐅᑎᖃᕐᓂᕐᒧᑦ 
ᑮᓇᐅᔭᓕᕆᒍᑎᐅᓚᐅᖅᑐᓂᒃ ᖃᐅᔨᓴᑦᓯᐊᖅᖢᒋᑦ ᑕᒪᕐᒥᒃ ᑎᑎᖃᓕᕆᒍᑎᐅᔭᕆᐊᖃᖅᑐᑦ 
2008-ᖑᓚᐅᖅᑐᒥ ᓂᕈᐊᕐᔪᐊᕐᓇᐅᓚᐅᖅᑐᒥᑦ ᐱᔾᔪᑎᖃᖅᑐᓂᒃ.

ᐱᔫᒥᓴᐅᑕᐅᓚᐅᖅᑐᓄᑦ ᑮᓇᐅᔭᓕᕆᒍᑎᑦ ᐅᑎᖅᑐᒃᓴᐃᑦ 
ᐊᑯᓪᓕᕐᒥᑦ ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᕐᒃ.  ᑕᐃᒪᖓᓕᒫᖅ ᓂᕈᐊᕐᓇᐅᓚᐅᖏᓐᓂᐊᓂ 
ᓄᓇᕗᒥ ᓂᕈᐊᖅᑐᓕᕆᔨᑦ ᐃᑲᔪᕆᐊᖃᓚᐅᖅᐳᑦ ᑮᓇᐅᔭᓕᕆᔨᓂᒃ 
ᓂᕈᐊᖅᑕᐅᓇᓱᐊᖃᑕᐅᔪᓂᒡᓗ ᒫᑦᓯ 2009-ᒥᑦ ᐊᑯᓪᓕᕐᒥ ᐃᓇᖏᖅᑎᒃᓴᒥᒃ 
ᓂᕈᐊᖅᑐᖃᕐᓂᐊᖅᑎᓪᓗᒍ.

2008-ᒥ ᓂᕈᐊᕐᔪᐊᕐᓇᐅᓚᐅᖅᑐᖅ ᐅᑎᖅᑎᑕᐅᓚᐅᖅᑐᑦ ᑭᖑᕙᖃᑦᑕᓚᐅᕐᓂᖏᑦ. 
ᓂᕈᐊᖅᑕᐅᓇᓱᐊᖃᑕᐅᔪᓪᓗ ᑮᓇᐅᔭᓕᕆᔨᓪᓗ ᐅᑎᖅᑎᑦᓯᓚᐅᖏᑉᐳᑦ ᐱᔫᒥᓴᐅᑎᖃᕈᑎᓄᑦ 
ᑮᓇᐅᔭᓕᕆᒍᑕᐅᓚᐅᖅᑐᓂᒃ ᒪᓕᒋᐊᖃᕋᓗᐊᖅᖢᑎᒃ ᐅᓪᓗᓂᒃ 60-ᓂᒃ 2008-
ᒥ ᓂᕈᐊᕐᓇᕐᔪᐊᖑᓚᐅᖅᑎᓪᓗᒍ (ᐊᓯᖏᓐᓂᓗ ᐃᓇᖏᖅᑎᒃᓴᒥᒃ ᓂᕈᐊᕐᓇᐅᔪᒥ) 
ᒪᓕᒐᕐᓂᒃ ᒪᓕᓚᐅᖏᑉᐳᓪᓗ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᓂᒃ. ᐊᒻᒪᓗ 
ᓂᕈᐊᖅᑕᐅᓇᓱᐊᖃᑕᐅᔪᑦ ᑮᓇᐅᔭᐃᔭᕈᑎᒋᓚᐅᖅᑕᖏᑦ $200 ᐅᑎᕐᕕᐅᖏᑦᖢᑎᒡᓗ ᑕᒪᒃᑯᐊ 
ᓂᕈᐊᒐᒃᓴᐅᖃᑕᐅᓚᐅᖅᑐᑦ ᓂᕈᐊᖅᑕᐅᓇᓱᐊᖃᑕᐅᒋᐊᖃᖏᑉᐳᑦ ᓂᕈᐊᕐᔪᐊᕐᓇᐅᓕᕐᒥᒃᐸᑦ 
ᐊᒻᒪᓗ ᐃᖅᑲᖅᑐᖅᑕᐅᑐᐃᓐᓇᕆᐊᖃᖅᐳᑦ. ᐊᖏᕈᑎᖃᓚᐅᖅᖢᑎᒡᓗ ᒪᓕᖕᓂᐊᕐᓂᕐᒧᑦ 
ᐱᖁᔭᓂᒃ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒥᖔᖅᑐᓂᒃ ᐃᖅᑲᖅᑐᖅᑕᐅᖏᓂᖅᓴᐅᓂᐊᕐᒪᑕ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᑮᓇᐅᔭᓕᕆᔨᖏᓪᓗ ᐱᐊᓂᖁᔭᓚᐅᖅᐳᑦ 
ᑮᓇᐅᔭᓕᕆᒍᑕᐅᓚᐅᖅᑐᓂᒃ. ᖃᐅᔨᓴᖅᖢᒋᑦ ᑕᒪᒃᑯᐊ ᐱᓕᕆᐊᕆᔭᐅᒋᐊᖃᖅᑐᑦ 
ᐱᔭᕆᐊᑐᓚᐅᖅᐳᖅ ᐃᖅᑲᓇᐃᔭᖅᑎᑦᑎᓐᓄᑦ. 

ᑎᑎᖃᓕᕆᒍᑎᓂᒃ ᕿᒥᕐᕈᓂᖅ.
ᑎᑎᖃᐅᑏᑦ: ᐊᕐᕌᒍᖅ ᐊᓂᒍᖅᓯᒪᓕᖅᑎᓪᓗᒍ ᓂᕈᐊᕐᓇᐅᓚᐅᖅᑎᓪᓗᒍ ᓂᕈᐊᖅᑐᓕᕆᔨᑦ 
ᐊᖓᔪᖃᖓᑦ ᕿᒥᕐᕈᔪᓐᓇᖅᐳᖅ ᓂᕈᐊᕈᑎᑦ ᐴᖏᓐᓂᒃ, ᑐᖅᑯᖅᑕᐅᖁᓪᓗᒋᑦ 
ᐊᑎᓕᐅᕐᓗᒋᓪᓗ ᑎᑎᖃᐃᑦ. ᑕᐃᒪᓐᓇ ᖃᐅᔨᓐᓇᕈᑕᐅᖃᑦᑕᕐᒪᑦ ᐊᐅᓪᓛᑦᓯᐊᕈᑕᐅᔪᓂᒃ 
ᐊᐅᓪᓛᑦᓯᐊᕈᑕᐅᖏᑦᑐᓂᒡᓗ, ᓇᓪᓕᐊᖏᑦ ᒪᓕᒃᑕᐅᔪᒃᓴᐃᑦ ᑎᑎᕋᖅᓯᒪᔪᑦ ᑕᑕᑎᕆᐊᖃᖅᑐᓪᓗ 
ᑐᑭᓯᓂᖅᓴᐅᓚᐅᕐᓂᖏᓐᓄᑦ ᓇᓪᓕᐊᖏᓪᓗ ᐋᖅᑭᒋᐊᖅᑕᐅᒋᐊᖃᕐᓂᖏᓐᓄᑦ. 
ᓂᕈᐊᖅᑐᓕᕆᔨᒃᑯᑦ ᓄᓇᕗᒥ ᑕᒪᒃᑯᓂᖓ ᕿᒥᕐᕈᔭᖃᓚᐅᖅᐳᑦ ᓄᕕᐱᕆᒥ ᑎᓴᐱᕆᒥᓗ 
ᐋᖅᑭᒃᓱᐃᒋᐊᕐᓂᐊᖅᖢᑎᒡᓗ ᐋᖅᑭᒃᓱᖅᑕᐅᒋᐊᖃᖅᑐᓂᒃ.

ᐊᑎᓕᐅᕆᔨᑦ ᓄᓇᕗᒥ ᓂᕈᐊᖅᑐᓕᕆᔨᒃᑯᖏᓐᓄᑦ:  ᐊᑎᓕᐅᕆᔨᑦ ᓄᓇᕗᒥ 
ᓂᕈᐊᖅᑐᓕᕆᔨᒃᑯᖏᓐᓄᑦ (RENU) ᑕᒪᓐᓇ ᐱᓕᕆᐊᕆᔭᐅᖃᑦᑕᖅᐳᖅ ᑖᒃᑯᓄᖓ 
ᖃᕆᑕᐅᔭᒃᑯᑦ ᓂᕈᐊᕈᓐᓇᖅᑐᑦ ᐊᑎᓕᒫᖏᑦ, ᓄᑖᖑᖅᑎᑕᐅᓚᐅᖅᖢᑎᒃ 
ᓂᕈᐊᖅᑐᓕᕆᔨᒃᑯᓐᓄᑦ ᓄᓇᕗᒥ ᑐᑭᓯᒋᐊᕈᑎᒃᓴᐃᑦ ᓴᖅᑭᑎᑕᐅᖃᑦᑕᕐᒪᑕ 
ᓂᕈᐊᖅᑐᓕᕆᔨᓂᑦ ᐊᓯᖏᓐᓂᓪᓗ. ᓂᕈᐊᖅᑐᓕᕆᔨᒃᑯᑦ ᓄᓇᕗᒥ ᓄᑖᖑᖅᑎᕆᓚᐅᖅᐳᑦ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᒃᑐᐱᕆᓂ ᓄᓇᓕᖕᓂ ᓂᕈᐊᕐᓇᐅᑎᓪᓗᒍ ᐃᖃᓗᖕᓂ, 
ᐃᒥᐊᓘᑉ ᒥᒃᓵᓄᑦ ᐅᖃᐅᑕᐅᓯᒪᔪᒃᑯᑦ ᓂᕈᐊᖅᑎᑦᓯᑎᓪᓗᒋᓪᓗ ᐸᖕᓂᖅᑑᒥ ᐊᒻᒪᓗ 
ᑲᖏᖅᖠᓂᕐᒥ.

ᐊᑎᓕᐅᕆᔨᑦ ᓄᓇᕗᒥ ᓂᕈᐊᖅᑐᓕᕆᔨᒃᑯᖏᓐᓄᑦ (RENU) . ᐊᑎᓕᐅᕆᔨᑦ ᓄᓇᕗᒥ 
ᓂᕈᐊᖅᑐᓕᕆᔨᒃᑯᓐᓄᑦ ᖃᕆᑕᐅᔭᒃᑯᑦ ᐋᖅᑭᒃᓱᐃᓯᒪᕗᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ, 
ᓄᑖᖑᖅᑎᑕᐅᖃᑦᑕᖅᖢᑎᒃ ᓂᕈᐊᖅᑐᓕᕆᔨᒃᑯᖏᓐᓄᑦ ᓄᓇᕗᑦ ᑐᑭᓯᒋᐊᕈᑎᒃᓴᖃᖅᖢᑎᒃ 
ᓂᕈᐊᖅᑐᓕᕆᔨᓂᑦ ᐊᓯᖏᓐᓂᓪᓗ. ᓂᕈᐊᖅᑐᓕᕆᔨᒃᑯᑦ ᓄᓇᕗᒥ ᓄᑖᖑᖅᑎᕆᖃᑦᑕᖅᐳᑦ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑕᐃᒪᓐᓇᐃᓕᐅᓚᐅᖅᖢᑎᒡᓗ ᐊᒃᑐᐱᕆᒥ ᓄᓇᓕᖕᓂ 
ᑲᑎᒪᔨᒃᓴᓂᒃ ᓂᕈᐊᕐᓇᐅᑎᓪᓗᒍ ᐃᖃᓗᖕᓂ, ᐊᒻᒪᓗ ᐃᒥᐊᓘᑉ ᒥᒃᓵᓄᑦ ᐅᖃᐅᑕᐅᓯᒪᔪᒃᑯᑦ 
ᓂᕈᐊᕐᓇᐅᑎᓪᓗᒍ ᐸᖕᓂᖅᑑᒥ ᑲᖏᖅᖠᓂᕐᒥᓗ.

ᑕᒪᓐᓇ ᐱᓕᕆᐊᕆᔭᐅᔪᖅ ᒪᓕᒐᓚᒃᐳᖅ ᓂᕈᐊᖅᑐᓕᕆᒍᑎᓂᒃ ᐃᐊᐴᑕᒥ. ᑕᐃᒪᓐᓇᑦᑕᐅᖅ 
ᒪᓕᖃᑦᑕᕐᒪᑕ ᓴᔅᑳᓐᓱᕙᓐᒥᐅᑕᐃᑦ ᓂᕈᐊᖅᑐᓕᕆᔨᒃᑯᖏᑦ ᓄᓇᑦᓯᐊᓪᓗ. ᐊᒻᒪᓗ 
ᑕᒪᒃᑯᐊ ᑐᕌᕈᑎᖏᑦ ᐅᓂᒃᑳᖅᑕᐅᓯᒪᒍᑎᓪᓗ ᓂᕈᐊᖅᑎᒧᑦ, ᐃᐊᐴᑕ ᐊᒻᒪᓗ ᓴᔅᑳᑦᓱᕙᓐ 
ᐊᑐᖅᐸᓪᓕᐊᑐᐃᓐᓇᖅᐳᑦ ᑕᐃᒪᓐᓇ ᑐᑭᓯᒋᐊᕈᑎᒃᓴᓂᒃ ᐅᑎᕐᕕᖃᕈᓐᓇᖁᓪᓗᒋᑦ 
ᒪᓕᒐᖏᓐᓂᒃ ᑕᐃᒪᓐᓇ ᒪᓕᒋᐊᖃᕐᓂᖏᓐᓄᑦ. ᓂᕈᐊᖅᑐᓕᕆᔨᒃᑯᑦ ᓄᓇᕗᒥ 
ᐃᑲᔪᖅᑕᐅᒍᑎᖃᕐᓂᐊᖅᐳᑦ ᑖᒃᑯᓇᖓᑦ.

ᐃᖅᑲᓇᐃᔭᖅᑐᓕᕆᔨᒃᑯᑦ
ᐃᖅᑲᓇᐃᔭᖅᑎᑦ
ᐃᖅᑲᓇᐃᔭᓚᐅᐱᓪᓚᓚᐅᖅᑐᑦ ᐊᐅᓪᓚᓚᐅᕐᓂᖓᓄᑦ ᐊᒻᒪ 
ᐃᖅᑲᓇᐃᔭᕆᐊᖅᑐᖃᑦᑕᓚᐅᖏᓐᓂᖓᓄᑦ ᐋᓐᓂᐊᖅᑐᖃᕐᓂᖓᓄᑦ ᐃᓚᖓᓂᒃ 
ᐃᖅᑲᓇᐃᔭᖅᑎᕗᑦ ᐊᒥᒐᓕᓚᐅᖅᐳᑦ ᑕᒡᕙᓂ ᐅᓂᒃᑳᓕᐅᕐᕕᐅᑎᓪᓗᒍ.

ᐃᓕᓐᓂᐊᖅᑎᑎᓂᖅ
ᓄᓇᕗᒥ ᓂᕈᐊᖅᑐᓕᕆᔨᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑕᐅᓚᐅᖅᐳᑦ 
ᒪᕐᕈᐃᖅᑕᖅᖢᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐃᓕᓐᓂᐊᖅᑎᑎᒍᑎᖃᖅᑎᓪᓗᒋᑦ 
ᐊᒻᒪᓗ ᑲᑎᒪᑎᑕᐅᓪᓗᑎᒃ ᐃᓕᓐᓂᐊᖅᑎᑕᐅᓚᐅᕆᓪᓗᑎᒃ ᓂᕈᐊᖅᑐᓕᕆᔨᒃᑯᑦ ᑲᓇᑕᒥ 
ᐃᓕᓐᓂᐊᖅᑎᑎᒍᑎᖏᑦᑎᒍᑦ. ᐃᖅᑲᓇᐃᔭᖅᑎᑦ ᐃᓕᓐᓂᐊᕈᑎᖃᓚᐅᕆᕗᑦ Adobe Dream-
weaver -ᒥᒃ, ᑕᐃᒪᓐᓇ ᖃᕆᑕᐅᔭᒃᑰᕈᑎᓂᒃ ᐃᓕᓐᓂᐊᖅᑎᑕᐅᓪᓗᑎᒃ ᐱᓕᕆᕕᑦᑎᓐᓄᑦ 
ᑐᕌᖅᑐᓂᒃ.

ᐃᖅᑲᓇᐃᔭᖅᑎᑦ ᑕᕐᕆᔭᐅᑎᒃᓴᓕᐅᕐᓂᕐᒧᑦ ᐃᓕᓐᓂᐊᖅᑎᑕᐅᓚᐅᕆᕗᑦ ᐃᒥᐊᓗᖕᓂᒃ 
ᐅᖃᐅᑕᐅᓯᒪᔪᒃᑯᑦ ᓂᕈᐊᖅᑐᓕᕆᓂᕐᒧᑦ ᑕᕐᕆᔭᒐᒃᓴᓕᐅᕈᓐᓇᓚᐅᖅᐳᓪᓗ ᐊᒃᑐᐱᕆᒥ ᑲᖏᖅᖠᓂᕐᒥ 
ᓂᕈᐊᕈᑕᐅᓚᐅᖅᑐᖅ ᐅᖃᐅᑕᐅᓯᒪᔪᒃᑯᑦ ᐱᔾᔪᑎᒋᓪᓗᒍ ᐅᓂᒃᑳᕈᓐᓇᕈᑎᖃᓚᐅᖅᖢᑎᒃ. 
ᑕᕐᕆᔭᒐᒃᓴᓕᐊᖅ ᐃᓕᔭᐅᓚᐅᖅᐳᖅ ᓂᕈᐊᖅᑐᓕᕆᔨᑦ ᓄᓇᕗᒥ ᖃᕆᑕᐅᔭᖓᓄᑦ 
ᑐᑭᓯᒋᐊᕈᑎᒃᓴᓄᑦ ᓂᕈᐊᕐᓇᐅᓚᐅᖏᓐᓂᐊᓂ ᑕᐃᒪᓐᓇ. ᐃᓕᓐᓂᐊᕈᑎᒋᔭᐅᓚᐅᖅᑐᑦ 
ᐊᑐᖅᑕᐅᒃᑲᓐᓂᕐᓂᐊᖅᐳᑦ ᑕᕐᕆᔭᒐᒃᓴᓕᐅᖅᐸᓪᓕᐊᓗᑕᓗ ᐃᓕᓐᓂᐊᕈᑎᒃᓴᓂᒃ ᓂᕈᐊᖅᑐᓕᕆᔨᓄᑦ 
ᓂᕈᐊᕐᓇᐅᒃᑲᓐᓂᓚᐅᖏᓐᓂᐊᓂ.

ᓄᓇᕗᑦ ᓂᕈᐊᖅᑐᓕᕆᓂᕐᒧᑦ ᑭᒡᓕᒃᓴᓕᐅᖅᑎᑦ ᑲᑎᒪᔨᖏᑦ
ᔭᓐᓄᐊᕆ 2009-ᒥ ᒪᓕᒃᖢᒋᑦ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐃᑦ, ᓂᕈᐊᖅᑐᓕᕆᔨᑦ 
ᐊᖓᔪᖃᖓᑦ ᐅᓂᒃᑳᓕᐅᓚᐅᖅᐳᖅ ᐅᖃᖅᑎᒧᑦ ᑖᒃᑯᐊ ᑲᑎᒪᔨᑦ ᓴᖅᑭᑎᑕᐅᒋᐊᖃᕐᓂᖏᓐᓄᑦ 
ᓂᕈᐊᕈᑕᐅᓚᐅᖅᑐᑦ ᓈᓴᖅᑕᐅᓂᐊᕐᓂᖏᓐᓄᑦ ᐱᖓᓱᓂ ᐊᕕᒃᑐᖅᓯᒪᔪᓂ ᓂᕈᐊᖅᑕᐅᕕᖕᓂ: 
ᐊᒥᑦᑐᖅ, ᐃᖃᓗᐃᑦ ᑲᓇᖕᓇᖓ ᐊᒻᒪᓗ ᑲᖏᖅᖠᓂᖅ ᐅᐊᖕᓇᖓ ᐊᔾᔨᒌᖏᔾᔪᑎᖃᓚᐅᕐᓂᖏᓐᓄᑦ 
ᓂᕈᐊᕈᑕᐅᔪᓂᒃ ᐅᖓᑖᓄᑦ 30%.

ᓂᕈᐊᖅᑐᓕᕆᔨᑦ ᐊᖓᔪᖃᖓᑦ ᓄᓇᖑᐊᓂᒃ ᐱᑕᖃᖅᑎᑎᒋᐊᖃᖅᐳᖅ, ᓄᓇᖑᐊᓕᕆᔨᓂᒡᓗ 
ᑎᑎᖃᓂᒡᓗ ᑭᒡᓕᒃᓴᓕᐅᖅᑎᑦ ᑲᑎᒪᔨᖏᓐᓄᑦ. ᑎᒃᑯᐊᖅᑕᐅᓂᐊᕐᓂᖏᓐᓄᑦ ᑲᑎᒪᔨᒃᓴᐅᓂᐊᖅᑐᑦ 
ᓯᕗᓂᒃᓴᐅᓂᐊᖅᑐᒥ, ᓂᕈᐊᖅᑐᓕᕆᔨᒃᑯᑦ ᓄᓇᕗᒥ ᓄᓇᖑᐊᓂᒃ ᓄᑖᖑᖅᑎᕆᓯᒪᕗᑦ ᓄᓇᓕᖕᓂᒡᓗ 
ᓂᕈᐊᖅᑕᐅᕕᑦ ᐊᕕᒃᑐᖅᓯᒪᓂᖏᓐᓂᒡᓗ.

ᒪᓕᒐᓕᐅᖅᑎᑦ ᑲᑎᒪᔨᓕᕆᓂᕐᒧᑦ ᑲᑎᒪᔨᖏᑦ
ᒪᓕᒐᓕᐅᖅᑎᒃᑯᑦ ᑲᑎᒪᔨᓕᕆᓂᕐᒧᑦ ᑲᑎᒪᔨᖏᑦ ᑐᒃᓯᕋᓚᐅᖅᖢᑎᒃ, ᓂᕈᐊᖅᑐᓕᕆᔨᒃᑯᑦ ᓄᓇᕗᒥ 
ᖃᓄᖅᑑᕈᑎᒃᓴᓂᒃ ᑎᑎᕋᓚᐅᖅᐳᑦ ᑲᑎᒪᔨᓕᒫᑦ ᐱᒃᓴᖏᓐᓂᒃ ᖃᓄᐃᓕᐅᖅᑕᐅᒋᐊᖃᕐᓂᖏᓐᓄᑦ 
ᐱᖁᔨᕗᖔᕈᑕᐅᓚᐅᖅᑐᑦ ᐋᖅᑭᒃᓯᒪᖏᑦᑐᑦ ᓱᓕ ᐊᔭᐅᖅᑎᑦ ᑲᑎᒪᔨᖏᓐᓄᑦ ᐱᖁᔭᐅᓚᐅᖅᓯᒪᔪᑦ 
(2001-ᒥ) ᓯᕗᓪᓕᖅᐹᓂ ᒪᓕᒐᓕᐅᖅᑎᐅᓚᐅᖅᑐᑦ ᓄᓇᕗᒥ ᐊᒻᒪ ᐅᓂᒃᑳᕐᕕᐅᒍᒪᓚᐅᖅᓯᒪᓪᓗᑎᒃ 
ᐅᖃᐅᑕᐅᓯᒪᔪᒃᑯᑦ ᓂᕈᐊᕐᓂᕐᒧᑦ ᐱᖁᔭᓂᒃ.

ᓄᓇᓕᖕᓂ ᓂᕈᐊᖅᑐᓕᕆᓂᖅ
ᓂᕈᐊᖅᑐᓕᕆᔨᑦ ᓄᓇᕗᒥ ᐃᑲᔪᓚᐅᖅᐳᑦ ᓂᕈᐊᖅᑐᓕᕆᔨᑦ ᐃᖅᑲᓇᐃᔭᖅᑎᖏᓐᓂᒃ ᓄᓇᓕᖕᓂ 
ᓂᕈᐊᖅᑐᓕᕆᑎᓪᓗᒋᑦ ᑲᖏᖅᖠᓂᕐᒥ. ᑕᐃᒪᓐᓇ ᐃᖅᑲᓇᐃᔭᖅᑎᕗᑦ ᑐᑭᓯᐅᒪᓂᖅᓴᐅᓕᓚᐅᖅᐳᑦ 
ᖃᓄᐃᓕᐅᕆᐊᖃᕐᓂᖏᓐᓄᑦ ᓄᓇᓕᖕᓂ ᑲᑎᒪᔨᒃᓴᐅᓂᐊᖅᑐᓂᒃ ᓂᕈᐊᖅᑐᓕᕆᓂᕐᒧᑦ ᐱᖁᔭᓂᒃ.

ᖃᓄᐃᓕᐅᕈᑕᐅᓚᐅᖅᑐᑦ ᓂᕈᐊᕐᒃᑎᑦᑎᓂᕐᖕᒥᑦ  ᐄᐳᕈ 1−ᑎᓯᐱᕆ 31ᒧᑦ

ᓄᓇᓕᖕᓂ ᓂᕈᐊᖅᑐᓕᕆᓂᖅ
ᓂᕈᐊᖅᑐᓕᕆᔨᑦ ᓄᓇᕗᒥ ᐃᑲᔪᓚᐅᖅᐳᑦ ᓂᕈᐊᖅᑐᓕᕆᔨᑦ ᐃᖅᑲᓇᐃᔭᖅᑎᖏᓐᓂᒃ 
ᓄᓇᓕᖕᓂ ᓂᕈᐊᖅᑐᓕᕆᑎᓪᓗᒋᑦ ᑲᖏᖅᖠᓂᕐᒥ. ᑕᐃᒪᓐᓇ ᐃᖅᑲᓇᐃᔭᖅᑎᕗᑦ 
ᑐᑭᓯᐅᒪᓂᖅᓴᐅᓕᓚᐅᖅᐳᑦ ᖃᓄᐃᓕᐅᕆᐊᖃᕐᓂᖏᓐᓄᑦ ᓄᓇᓕᖕᓂ ᑲᑎᒪᔨᒃᓴᐅᓂᐊᖅᑐᓂᒃ 
ᓂᕈᐊᖅᑐᓕᕆᓂᕐᒧᑦ ᐱᖁᔭᓂᒃ.

ᐅᖃᐅᑕᐅᓯᒪᔪᒃᑯᑦ ᓂᕈᐊᖅᑐᓕᕆᓂᖅ
ᐊᒃᑐᐱᕆᒥ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᒪᑦᑎᓚᐅᕐᒃᑐᑦ ᐃᒥᐊᓘᑉ ᒥᒃᓵᓄᑦ  
ᓂᕈᐊᖅᑎᑦᑎᓂᕐᖕᒥᒃ ᐸᖕᓂᖅᑑᒥ ᑲᖏᖅᖠᓂᕐᒥᓗ ᐱᔾᔪᔾᔨᑉᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᓕᕆᔨᒃᑯᖏᓐᓂᒃ. 

ᐸᖕᓂᖅᑑᖅ: ᐃᒥᐊᓗᖃᑦᑕᖁᔭᐅᓯᒪᖏᒻᒪᑕ ᐃᒥᐊᓗᖕᓂᒃ ᑎᑭᑎᑦᓯᖃᑦᑕᕆᐊᖃᖏᓯᒪᓪᓗᑎᒡᓗ 
ᐸᖕᓂᖅᑑᒧᑦ ᑕᐃᒪᖓᓂᑦ 1990-ᐅᓚᐅᖅᓯᒪᔪᒥᒃ. ᐃᓚᖏᑦ ᐸᖕᓂᑑᒥᐅᑦ ᐃᒥᐊᓗᖃᑦᑕᓗᑎᒃ 
ᑎᑭᑎᑦᓯᖃᑦᑕᕐᓗᑎᒡᓗ ᐱᒍᒪᓯᒪᓕᓚᐅᖅᖢᑎᒃ ᑐᒃᓯᕋᐅᑎᖃᖅᖢᑎᒃ ᑮᓇᐅᔭᓕᕆᓂᕐᒧᑦ 
ᒥᓂᔅᑕᒧᑦ. ᑕᒪᒃᑯᐊ ᐃᓄᐃᑦ 60ᐳᓴᓐ “ᐊᖏᖅᐸᑕ” ᐃᒥᐊᓗᖃᑦᑕᕈᒪᓪᓗᑎᒃ ᓂᕈᐊᖅᑕᐅᓯᒪᔪᓂᒃ 
ᐃᒥᐊᓗᖕᓂᒃ ᖃᓄᐃᓕᐅᕈᑎᖃᖃᑦᑕᕐᓂᕐᒧᑦ ᑲᑎᒪᔨᕋᓛᑦ ᓴᓐᖏᓂᖃᖅᑎᑕᐅᓕᕋᔭᕐᓗᑎᒃ 
ᕿᒥᕐᕈᖃᑦᑕᕐᓗᑎᒃ ᑎᑭᓴᖅᑕᐅᓂᐊᖅᑐᓂᒃ ᐃᒥᐊᓗᖕᓂᒃ ᓴᖅᑭᑎᑕᐅᓇᔭᓗᑎᒃ ᑲᑎᒪᔨᐊᓛᑦ. 
ᐊᐱᖁᑕᐅᔪᑦ ᐅᖃᐅᑕᐅᓯᒪᔪᖅ ᐊᖏᖅᑕᐅᓚᐅᖏᑉᐳᖅ.

ᓂᕈᐊᕈᑎᑦ ᖃᓄᐃᓕᖓᓚᐅᕐᓂᖏᑦ
ᓂᕈᐊᕈᓐᓇᖅᑐᑦ   633
 ᓂᕈᐊᕆᐊᖅᑐᓚᐅᖅᑐᑦ  536  85%
 ᐊᖏᖅᑐᑦ   159 30%  ᑲᑎᑦᖢᒋᑦ ᓂᕈᐊᖅᑐᑦ
 ᐋᒃᑳᖅᑐᑦ   375 70%  ᑲᑎᑦᖢᒋᑦ ᓂᕈᐊᖅᑐᑦ
 ᓂᕈᐊᕈᑎᑦ ᕿᐱᓗᒃᑕᐅᔪᑦ 2

ᑲᖏᖅᖠᓂᖅ:
ᓂᕈᐊᖅᑐᑦ ᑲᖏᖅᖠᓂᕐᒥᐅᑕᐃᑦ ᐊᐱᕆᔭᐅᓚᐅᖅᐳᑦ ᐅᖃᐅᑕᐅᓯᒪᔪᒃᑯᑦ ᒪᕐᕉᖕᓂᒃ:
1.  ᐃᑲᔪᖅᑐᐃᕕᑦ ᒪᓕᒐᑎᒍᑦ ᑐᓗᕈᑎᑦ ᐲᖅᑕᐅᖁᓪᓗᒋᑦ ᓂᐅᕕᖅᑕᐅᔪᓐᓇᖁᓪᓗᒋᑦ ᐱᐊᑦ 
ᑲᖏᖅᖠᓂᕐᒥ ᒪᓕᒡᓗᒋᑦ ᑎᑎᕋᖅᓯᒪᔪᑦ ᑲᖏᖅᖠᓂᕐᒥ ᐃᒥᐊᓗᒃᑖᕐᓂᕐᒧᑦ ᐱᖁᔭᕋᓛᖏᓐᓂ 
R.R.N.W.T 1990, c.L-44?

2. ᐃᑲᔪᖅᑐᐃᕕᑦ ᐃᒥᐊᓗᒍᓐᓇᕈᑎᓂᒃ ᓚᐃᓯᓐᓯᑖᖅᑎᑎᔨᑦ ᑲᑎᒪᔨᖏᑦ ᑐᓂᓯᔪᓐᓇᖁᓪᓗᒋᑦ 
ᓂᕆᕕᖕᒥ ᐃᒥᐊᓗᒍᓐᓇᕐᓂᕐᒧᑦ ᓚᐃᓯᓐᓯᓂᒃ?

ᓂᕈᐊᕈᑎᑦ ᖃᓄᐃᓕᖓᓚᐅᕐᓂᖏᑦ
ᓂᕈᐊᕈᓐᓇᖅᑐᑦ  1353    ᓂᕈᐊᕆᐊᖅᑐᓚᐅᖅᑐᑦ 418   31%

ᐊᐱᖁᑦ 1    ᐊᐱᖁᑦ 2

ᐊᖏᖅᑐᑦ 217  52%  ᐊᖏᖅᑐᑦ 220 53%
ᐋᒃᑳᖅᑐᑦ  197   48%  ᐋᒃᑳᖅᑐᑦ  195 47%
ᓈᓴᖅᑕᐅᖃᑕᐅᖏᑦᑐᑦ     4  ᓈᓴᖅᑕᐅᖃᑕᐅᖏᑦᑐᑦ    2

ᓇᓪᓕᐊᑐᐃᓐᓇᖏᑦ ᑎᑭᐅᑎᓚᐅᖏᑉᐳᑦ 60-ᐳᓴᒧᑦ ᐊᓯᔾᔨᖅᑕᐅᒍᑕᐅᓇᔭᓚᐅᖅᑐᓂᑦ.

ᐱᓕᕆᓚᐅᕋᓗᐊᖅᑎᓪᓗᒋᑦ ᐃᒥᐊᓗᖕᓂᒃ ᐊᐅᓚᑦᓯᔨᑦ ᓇᓗᓇᐃᖅᓯᒐᓱᐊᖅᖢᑎᒃ ᐊᐱᖁᑎᒋᔭᐅᔪᓂᒃ 
ᑎᑎᕋᖅᓯᒪᔪᖁᑎᖃᖅᖢᑎᒃ ᑕᖅᑳᓂ, ᐅᖃᓕᒫᒐᓕᐅᖅᖢᑎᒡᓗ, ᑭᒃᑯᑐᐃᓐᓇᐃᑦ ᑲᑎᒪᑎᑕᐅᖃᑦᑕᖢᑎᒡᓗ 
ᐊᒻᒪᓗ ᑲᑎᒪᖃᑎᒋᔭᐅᓚᐅᖅᖢᑎᒃ ᑲᖏᖅᖠᓂᕐᒥ ᕼᐊᒻᓚᒃᑯᑦ ᑲᑎᒪᔨᖏᑦ, ᐊᒥᓱᑦ ᓂᕈᐊᖅᑎᑦ 
ᐅᖃᓚᐅᖅᐳᖅ ᑐᑭᓯᐅᒪᑦᓯᐊᓚᐅᖏᒻᒪᑕ “ᐊᖏᕈᑕᐅᓂᐊᖅᑐᑦ” ᓂᐊᕈᑎᑦ ᐊᐱᖁᑎᓕᐅᖅᑕᐅᓯᒪᔪᓪᓗ 
ᐱᐊᓂᒃ ᐃᒥᐊᓗᒃᑎᑎᔪᓐᓇᕐᓂᕐᒧᑦ ᓂᐅᕕᕈᓐᓇᕐᓂᕐᒧᓪᓗ.

ᐱᓕᕆᖃᑎᖃᕐᓂᖅ ᐋᖅᑭᐅᒪᒍᑎᒃᓴᓂᒃ ᐊᓯᖏᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᐊᖃᖅᑐᓂᒃ ᐱᓕᕆᖃᑎᖃᖅᖢᓂ

ᑲᑎᒪᕐᔪᐊᖅᑎᑕᐅᓂᖏᑦ ᑲᓇᑕᒥ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ: ᑲᓇᑕᒥ 
ᓂᕈᐊᖅᑐᓕᕆᓂᕐᒧᑦ ᑲᑎᒪᔨᑦ ᑲᑐᔾᔨᖃᑎᒌᖑᕗᑦ ᓂᕈᐊᖅᑐᓕᕆᔨᐅᓪᓗᑎᒃ 
ᐊᖓᔪᖃᕆᔭᐅᓪᓗᑎᒃ ᐊᓯᖏᓪᓗ ᑎᒃᑯᐊᖅᑕᐅᓯᒪᕙᒃᑐᑦ. ᑖᒃᑯᐊ ᑲᑐᔾᔨᖃᑎᒌᑦ 
ᑲᑎᒪᖃᑦᑕᖅᐳᑦ ᐊᕐᕌᒍᑕᒫᑦ ᐅᖃᐅᓯᕆᔭᐅᓂᐊᖅᑐᒥᒃ ᐋᖅᑭᒃᓯᕙᒌᖅᓯᒪᓪᓗᑎᒃ. ᐊᒻᒪᓗ 
ᑲᑎᒪᔨᕐᔪᐊᑦ ᑲᑎᒪᔨᕋᓛᖃᐅᖅᐳᑦ ᑕᒪᑯᓂᖓ ᐱᓕᕆᐊᖃᕐᓂᐊᖅᑐᓂᒃ ᑐᐊᕕᕐᓇᖅᑐᓂᒃ 
ᐱᓕᕆᐊᕆᔭᐅᖏᓐᓇᐅᔭᕆᐊᖃᖅᑐᓂᒡᓗ ᑲᑎᒪᔨᕋᓛᕆᔭᐅᔪᓂᒃ.

2009-ᒥ ᑖᒃᑯᐊ ᑲᑎᒪᔨᑦ ᐱᓕᕆᔪᒻᒪᕆᐅᓚᐅᖅᐳᑦ ᓅᕙᓯᑰᓴᒥᐅᑦ ᓄᓇᓕᑐᐊᖑᓚᐅᕐᒪᑕ 
ᓂᕈᐊᕐᔪᐊᕐᓇᐅᑉᓗᑎᒃ ᒪᓕᒐᓕᐅᖅᑎᒃᓴᓂᒃ. ᑕᐃᑦᓱᒪᓂ ᓄᓇᕗᒥ ᓂᕈᐊᖅᑐᓕᕆᔨᒃᑯᑦ ᐅᑯᓇᓂ 
ᑲᑎᒪᔨᕋᓛᖑᖃᑕᐅᓯᒪᕗᑦ: ᓄᓇᖑᐊᓕᕆᓂᕐᒧᑦ ᑲᑎᒪᔨᕋᓛᓄᑦ, ᐱᓕᕆᔨᒃᓴᖅᓯᐅᕐᓂᕐᒧᑦ 
ᑲᑎᒪᔨᕋᓛᓄᑦ, ᑲᑎᒪᔨᕋᓛᑦ ᐱᔾᔪᑎᖃᖅᑐᑦ ᐃᖕᒥᑰᖓᒋᐊᖃᕐᓂᖏᓐᓄᑦ ᓂᕈᐊᖅᑐᓕᕆᔨᑦ 
ᐊᖓᔪᖃᖓᑦ, ᖃᕆᑕᐅᔭᒃᑯᑦ ᓂᕈᐊᖅᑎᑎᓂᖅ ᑲᑎᒪᔨᕋᓛᖏᑦ ᐊᒻᒪᓗ ᐊᓯᖏᓐᓂᒃ 
ᑲᑎᒪᔨᕋᓛᑦ ᐱᓕᕆᐊᕆᔭᐅᒋᐊᖃᖅᑐᓂᒃ.   

ᖃᐅᔨᒪᑎᒋᔭᐅᔪᑦ ᑲᑎᒪᔨᕋᓛᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᖕᓂᕐᒧᑦ: 
ᓂᕈᐊᖅᑐᓕᕆᔨᑦ ᐊᖓᔪᖃᖓᑦ ᑭᒡᒐᖅᑐᐃᕗᖅ ᓄᓇᕗᒥᐅᓂᒃ ᐊᕐᕌᒍᑕᒫᖅᓯᐅᑎᓂ ᑖᒃᑯᐊ 
ᑲᑎᒪᔨᕋᓛᑦ ᑲᑎᒪᖃᑦᑕᕐᓂᖏᓐᓄᑦ. ᑲᑎᒪᔨᑦ ᑲᓇᑕᒥ ᓄᓇᓕᖕᓂᑦ, ᑲᓇᑕᒥ ᑲᑎᒪᔨᑦ 
ᓄᓇᓯᐅᑎᑦ ᐃᖏᕐᕋᔭᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓄᒋᐊᖕᓂᑦ ᑲᑎᒪᔨᖏᑦ ᑲᓇᑕᒥ 
ᑭᒡᒐᖅᑐᐃᓪᓗᑎᒃ ᑲᑎᒪᖃᑕᐅᖃᑦᑕᖅᖢᑎᒃ ᐊᒻᒪᓗ ᑲᓇᑕᐅᑉ, ᖃᓪᓗᓈᑦ ᓄᓇᖓᓐᓂᓗ/
ᐅᑭᐅᖅᑕᖅᑐᒥ ᐱᖓᓱᓂᒃ ᓄᓇᓕᕐᔪᐊᓂᑦ ᓂᕈᐊᖅᑐᓕᕆᓂᕐᒧᑦ ᐊᖓᔪᖃᕆᔭᔪᑦ 
ᐃᓚᐅᖃᑕᐅᓪᓗᑎᒃ ᑲᑎᒪᔾᔪᑎᒃᓴᖏᑦ ᐱᔾᔪᑎᖃᓚᐅᕐᒪᑕ ᐋᖅᑭᒃᓱᐃᖅᑕᐅᒋᐊᖃᕐᓂᖏᓐᓄᑦ 
ᑲᒪᒋᔭᐅᒋᐊᖃᕐᓂᖏᓐᓄᓪᓗ ᓂᕈᐊᖅᐸᒃᑐᑦ ᐊᑎᓕᐅᖅᑕᐅᓯᒪᒋᐊᖃᕐᓂᖏᓐᓄᑦ.

CERL  ᐅᕙᓘᓐᓃᑦ ᑲᓇᑕᒥ ᖃᕆᑕᐅᔭᒃᑯᑦ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᑦ 
ᐅᖃᓕᒫᒐᖃᕐᕕᓕᕆᔨᑦ ᑖᒃᑯᐊ ᓂᕈᐊᕐᓂᕐᒧᑦ ᑎᑎᖃᓂᒃ ᐱᓕᕆᔨᐅᕗᑦ ᑕᒪᕐᒥᒃ 
ᓂᕈᐊᖅᑐᓕᕆᓂᕐᒧᑦ ᐱᓕᕆᐊᖃᖅᑐᑦ ᑕᒡᕗᖓ ᑐᓐᓂᐅᑎᖃᕆᐊᖃᖅᐸᒃᖢᑎᒃ 
ᓂᕈᐊᖅᑐᓕᕆᓂᐅᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ. ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ 
ᐊᑐᕐᓂᖃᑦᓯᐊᖅᖢᑎᒃ ᑕᒪᐃᓐᓄᑦ ᐊᓪᓚᕕᓕᕆᔨᓄᑦ. ᑖᒃᑯᐊ CERL -ᑯᑦ ᐱᓕᕆᐊᕆᔭᐅᓪᓗᑎᒃ 
ᓂᕈᐊᖅᑐᓕᕆᔨᒃᑯᖏᓐᓄᑦ ᒫᓂᑑᐸᐅᑉ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᖅᖢᑎᒃ ᑕᒪᐃᓐᓄᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᐊᖃᖃᑦᑕᖅᑐᓂᒃ.

ᐱᓕᕆᐊᕆᔭᐅᓂᐊᕐᓗᑎᒃ ᐸᕐᓇᐅᑕᐅᓯᒪᔪᑦ 2010-ᒥ

ᓂᕈᐊᖅᑐᓕᕆᔨᑦ ᓄᓇᕗᒥ ᐃᑲᔪᕐᓂᐊᖅᐳᑦ ᓄᓇᕗᒥ ᓂᕈᐊᕐᓂᕐᒧᑦ ᑭᒡᓕᒃᓴᓕᐅᖅᑎᑦ 
ᑲᑎᒪᔨᖏᓐᓂᒃ ᐱᓕᕆᐊᖃᕐᓂᖏᓐᓄᑦ ᐱᓕᕆᐊᕆᒋᐊᖃᖅᑕᒥᖕᓂᒃ.

ᐅᖃᐅᑕᐅᓯᒪᔪᒃᑯᑦ ᓂᕈᐊᖅᑎᑎᓂᕐᒧᑦ ᐱᖁᔭᕐᔪᐊᖅ ᓴᖅᑭᑎᑕᐅᓂᐊᖅᐳᑦ ᐅᑭᐊᒃᓵᒥ 
ᒪᓕᒐᓕᐅᖅᑎᑦ ᑲᑎᒪᔨᖅᐸᑕ. ᒪᓕᒐᖑᖅᑎᑕᐅᒃᐸᑦ ᓂᕈᐊᖅᑐᓕᕆᔨᒃᑯᑦ ᓄᓇᕗᒥ 
ᐋᖅᑭᒃᓱᐃᓂᐊᖅᐳᑦ ᑎᑎᖃᓕᕆᒍᑎᓂᒃ ᐃᑲᔪᖅᑐᖅᑕᐅᖁᓪᓗᒍ ᐱᖁᔭᖅ.

ᐱᖁᔨᕗᖔᕈᑎᑦ ᐋᖅᑭᒃᓱᖅᑕᐅᒋᐊᖃᕐᓂᖓᓄᑦ ᓄᓇᕗᒥ ᓂᕈᐊᖅᑐᕆᓂᕐᒧᑦ 
ᐱᖁᔭᖅ

ᓂᕈᐊᖅᑐᓕᕆᔨᒃᑯᑦ ᓄᓇᕗᒥ ᐅᑕᕿᓂᐊᖅᐳᑦ ᖃᓄᖅ ᐃᓱᒪᓕᐅᕈᑎᖃᕐᓂᐊᕐᓂᖏᓐᓄᑦ 
ᐱᖁᔨᕗᖔᓕᐅᕈᑕᐅᓚᐅᖅᑐᓂᒃ 2008-09-ᒥᓗ ᓂᕈᐊᖅᑐᓕᕆᓂᕐᒧᑦ ᐅᓂᒃᑳᓕᐅᖅᑕᐅᓯᒪᔪᓂ, 
ᐱᖁᔨᕗᖔᓕᐅᕈᑎᖃᓚᐅᖏᓐᓂᕐᒥᖕᓂᒃ.

ᐱᖁᔭᒃᓴᖅ ᐋᖅᑭᖅᑕᐅᓂᖓ
 
ᐅᖃᐅᑕᐅᓯᒪᔪᒃᑯᑦ ᓂᕈᐊᖅᑎᑎᓂᕐᒧᑦ ᐱᖁᔭᖅ
ᐊᒃᑐᐱᕆ 2007-ᒥ, ᒪᓕᒐᓕᐅᖅᑎᑦ ᑲᑎᒪᔨᓕᕆᓂᕐᒧᑦ ᑲᑎᒪᔨᖏᑦ ᕿᒥᕐᕈᓚᐅᖅᐳᑦ 
ᐅᓂᒃᑳᓕᐅᖅᑕᐅᓯᒪᔪᒥᒃ ᓄᑖᒥᒃ ᐅᖃᐅᑕᐅᓯᒪᔪᒃᑯᑦ ᐱᖁᔭᒃᓴᒥᒃ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ 
ᐊᓪᓚᕕᖓᑦ ᑎᑎᕋᖅᐸᓪᓕᐊᖁᔭᐅᓪᓗᑎᒃ ᑕᒪᑐᒥᖓ. ᓄᖅᑲᖅᑎᑕᐅᓚᐅᕐᒪᑦ ᐱᓕᕆᐊᕆᔭᐅᔪᖅ 
ᐱᓕᕆᐊᕆᔭᐅᓕᖅᑎᓪᓗᒍ 2008-ᒥ ᓂᕈᐊᕐᔪᐊᖅᑎᑎᓂᖅ ᐊᒻᒪᓗ ᐃᓇᖏᖅᑎᒃᓴᐅᓂᐊᖅᑐᒥᒃ 
ᓂᕈᐊᖅᑎᑎᓂᕐᒥᒃ ᐃᓚᐅᒋᐊᖃᓚᐅᕐᒪᑕ ᓂᕈᐊᖅᑐᓕᕆᔨᒥᐅᑕᐃᑦ.

ᐊᐅᒐᓯ ᐃᓱᓕᓕᖅᑎᓪᓗᒍ ᓂᕈᐊᖅᑐᓕᕆᔨᑦ ᐊᖓᔪᖃᖓᑦ ᑲᑎᒪᔭᖅᑐᖃᑕᐅᒋᐊᖃᓚᐅᕐᒪᑦ 
ᐊᕐᕌᒍᑕᒫᖅᓯᐅᑎᒥᒃ ᓄᓇᕗᒥ ᓄᓇᓕᕆᔨᒃᑯᑦ ᑲᑎᒪᓂᖏᓐᓄᑦ ᐅᖃᓪᓚᒋᐊᖅᑐᖅᓯᒪᓪᓗᓂ ᑲᑎᒪᔪᓄᑦ 
ᓄᑖᓂᒃ ᐊᒻᒪᓗ ᑎᑎᕋᖅᑕᐅᓕᓵᖅᑐᓂᒃ ᑕᐃᒪᓐᓇ ᓂᕈᐊᖅᑐᓕᕆᓂᕐᒧᑦ.

ᓄᕕᐱᕆ 2009-ᒥ, ᑲᑎᒪᔨᓕᕆᓂᕐᒧᑦ ᑲᑎᒪᔨᖏᑦ ᒪᓕᒐᓕᐅᖅᑎᑦ ᐱᕙᓪᓕᐊᓂᖃᒃᑲᓐᓂᓚᐅᖅᐳᑦ 
ᑎᑎᕋᖅᑕᐅᓵᖅᓯᒪᔪᓂᒡᓗ ᐱᖁᔭᒃᓴᓂᒃ ᑲᑎᒪᖃᑎᖃᖅᖢᑎᒃ ᑲᑎᒪᔨᓕᒫᖏᓐᓂᒃ ᒪᓕᒐᓕᐅᖅᑎᑦ 
ᐱᒋᐊᓕᓵᖅᑎᓪᓗᒍ 2010.

ᑕᑯᔭᒃᓴᐅᑎᑕᐅᔪᑦ ᐅᖃᖅᑎᒧᑦ
ᐃᒡᓗᒋᔭᐅᔪᑦ ᑐᕌᕈᑎᖃᖏᓗᐊᕐᓂᖏᑦ
ᐅᓂᒃᑳᓕᐅᕈᑕᐅᓚᐅᖅᑐᑦ ᓂᕈᐊᖅᑐᓕᕆᔨᑦ ᐊᖓᔪᖃᖓᓐᓄᑦ ᐃᑲᔪᕈᑕᐅᓯᒪᕗᑦ 
ᐋᖅᑭᒃᓱᐃᕙᓪᓕᐊᒋᐊᖃᕐᓂᖏᓐᓄᑦ ᐃᒡᓗᒋᔭᐅᔪᓂ ᑐᕌᕈᑎᓂᒃ ᓄᓇᕗᒥ. ᑕᐃᒪᓐᓇ ᐅᓂᒃᑳᓕᐊᕆᔭᐅᔪᓂ 
ᑕᒪᒃᑯᐊ ᐃᑲᔪᖅᑐᖅᑕᐅᒃᑲᓐᓂᖅᐳᑦ.

ᓇᓪᓕᐊᖏᑦ ᐱᓕᕆᕕᐅᔪᑦ ᐊᒃᑐᖅᑕᐅᓂᖏᑦ ᑐᕌᕈᑎᓂᒃ ᓄᓇᓕᖕᓂ?
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ: ᐋᖅᑭᒃᓱᐃᓂᖅ ᑲᒪᒋᔭᖃᕐᓂᕐᓗ ᐊᐅᓪᓛᑦᓯᐊᕈᑕᐅᔪᓐᓇᖅᑐᓂᒃ 
ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᖃᑦᑕᕈᓯᖏᓐᓂᒃ ᐱᔾᔪᑎᖃᖅᐳᑦ ᓇᓃᓪᓚᕆᖕᓂᖏᓐᓄᑦ ᓂᕈᐊᕈᓐᓇᖅᑐᑦ 
ᐊᖏᕐᕋᖏᑦ. ᓂᕆᐅᒋᔭᖃᖅᐳᑦ ᓂᕈᐊᕐᕕᖕᓂ ᑭᒡᓕᒃᓴᓕᐅᖅᑎᑦ ᑲᑎᒪᔨᖏᑦ ᑎᒃᑯᐊᖅᑕᐅᓂᐊᕐᒪᑕ 
ᓯᕗᓂᒃᓴᐅᓂᐊᖅᑐᒥ. ᑲᑎᒪᔨᑦ ᑖᒃᑯᐊ ᐃᓱᒪᓕᐅᕈᑎᖃᖃᑦᑕᕐᒪᑕ ᖃᓄᖅ ᐱᕈᖅᐸᓪᓕᐊᓂᕆᔭᐅᔪᓂᒃ 
ᓂᕈᐊᖅᑕᐅᕕᖕᓂ ᐊᕕᒃᑐᖅᓯᒪᔪᓂ ᐃᓄᐃᑦ ᖃᓄᕐᓗ ᐊᒡᒍᖅᑕᐅᓯᒪᒋᐊᖃᕐᓂᖏᓐᓄᑦ ᑐᕌᕈᑎᖏᑦ 
ᓂᕈᐊᕈᓐᓇᖅᑐᑦ ᑕᒻᒪᖅᓯᒪᖏᓪᓗᑎᒃ ᐅᓂᒃᑳᖅᑕᐅᓯᒪᑦᓯᐊᖁᓪᓗᒋᓪᓗ ᑐᑭᓯᓇᑦᓯᐊᕐᓗᑎᒃ.

ᐊᒻᒪ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᐅᖃᖅᓯᒪᖕᒪᑕ ᓂᕈᐊᖅᑎᑦ ᓴᖅᑭᑎᑎᒋᐊᖃᕐᓂᖏᓐᓄᑦ 
ᑐᕌᕈᑎᒥᖕᓂᒃ ᐊᖏᕐᕋᖓᑕ ᓂᕈᐊᖃᑕᐅᓂᐊᕐᓗᑎᒃ ᐊᓯᔾᔩᓂᐊᕐᓗᑎᒡᓗ ᑐᕌᕈᑎᒥᖕᓂᒃ ᓂᕈᐊᖅᑐᓕᕆᔨᒧᑦ 
ᓇᓗᓇᐃᔭᖅᑕᐅᑦᓯᐊᕈᓐᓇᖏᓐᓂᖅᐸᑕ ᑐᑭᓯᒋᐊᕈᑎᒃᓴᐃᑦ.

ᑐᐊᕕᕐᓇᖅᑐᓕᕆᒍᑎᑦ ᐊᓯᖏᓪᓗ ᐱᔨᑦᓯᕋᐅᑎᒃᓴᑦ:  ᑐᐊᕕᕐᓇᖅᑐᓕᕆᓂᕐᒧᑦ, ᑐᐊᕕᕐᓇᖅᑐᒃᑯᑦ 
ᓇᓂᓯᒋᐊᖃᕐᓂᖅ ᐃᒡᓗᕐᔪᐊᓂᒃ ᐱᔾᔪᑎᖃᖃᑦᑕᖅᐳᖅ ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᒐᓱᐊᕆᐊᖃᕐᓂᖏᓐᓄᑦ. 
ᑐᐊᕕᕐᓇᖅᑐᓕᕆᒍᑕᐅᖏᑦᑐᒃᑯᑦ ᐱᔨᑦᓯᕋᐅᑎᖃᕆᐊᖃᕐᓂᖅ ᑕᒻᒪᖅᓯᒪᖏᑦᑐᓂᒃ ᑐᕌᕈᑎᖃᖅᑎᑎᓂᕐᓗ 
ᐱᐊᓚᓂᖅᓴᒃᑯᑦ ᑕᐃᒪᓐᓇᐃᑉᐸᑦ ᐱᔨᑦᓯᕋᖅᑕᐅᓂᖅᓴᐅᑦᓯᐊᕈᓐᓇᖅᐳᑦ.

• ᐸᓖᓯᒃᑯᓐᓄᑦ
• ᖃᑦᑎᕆᔨᓄᑦ 
• ᐋᓐᓂᐊᕐᕕᖕᒧᑦ ᐊᒡᔭᖅᑐᕈᑎᓄᑦ
• ᐊᖏᕐᕋᕆᔭᐅᔪᓄᑦ ᐃᑲᔪᕆᐊᖅᑐᖅᑎᓄᑦ
• ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ
• ᐅᖃᓚᐅᑎᓕᕆᔨᒃᑯᓐᓄᑦ ᓄᐊᔅᕕᔅᑎᐊᒃᑯᓐᓄᑦ
• ᓇᓪᓕᐅᒃᑯᒫᓕᕆᔨᒃᑯᓐᓄᑦ
• ᓄᓇᓕᖕᓂ ᐱᔨᑦᓯᕋᖅᑎᒃᑯᓐᓄᑦ
• ᐅᖅᓱᐊᓗᓕᕆᔨᒃᑯᓐᓄᑦ
• ᓱᓇᑐᐃᓐᓇᕐᓂᒃ ᐊᒡᔭᖅᑐᖅᑎᓄᑦ

ᑎᒥᐅᔪᑦ ᑐᕌᕈᑎᖃᕆᐊᖃᖅᑐᑦ ᐃᒡᓗᖏᑦ:
• ᓄᓇᓯᐅᑎᓄᑦ ᓚᐃᓯᓐᓯᑖᖅᑎᑎᔨᒃᑯᑦ 
• ᓂᕈᐊᖅᑐᓕᕆᔨᑦ ᑲᓇᑕᒥ (ᑕᒪᐃᓐᓄᑦ ᓂᕈᐊᖅᑎᓄᑦ)

